
VOLTER SHAXSIYATI VA DUNYOQARASHI
Fayziyev Xurshid Jumayevich
BuxDU Tayanch doktoranti

Annotatsiya: Ushbu tezisda fransuz faylasufi Volterning hayot yo‘li
va uning falsafiy qarashlari qisqacha bayon qilinadi.

Tayanch so‘zlar: Bag‘rikenglik, Bag‘rikenglik haqida, deist, faylasuf,
Falsafiy lug‘at, Falsafiy maktublar, iyezuitlar, katolik dini, kinoya, sarkazm,
Volter.

Jahonda falsafiy-axloqiy tafakkurining yuksalishida G‘arb madaniy-
ma’naviy merosi o0‘zining o‘ziga xosligi bilan asrlar davomida
umuminsoniy qadriyat sifatida doimiy e’tiborni tortib kelmogda. Shu nuqtai
nazardan, Yevropa Renessans davri mutafakkirlarining gumanistik
mohiyatga ega merosi bugungi madaniy jarayonlami uyg‘unlashtirish,
umuminsoniy qadriyatlami saqlab golish uchun nazariy ahamiyatga ega
bo‘lib, barcha xalglaming ma’naviy-axloqiy jihatdan rivojlanishida
imkoniyat yaratadi. Shu jihatdan olganda, bugungi globallashuv jarayonida
axloqiy buzilishlar kuchayib borayotgan bir davrda aholi, aynigsa yoshlami
“ma’naviy qashshoqglik”, “axlogiy nigilizm”, “ommaviy madaniyat” kabi
illatlardan himoya gilishda Yevropa Renessansi mutafakkirlari merosidan
samarali foydalanish o‘ziga xos g‘oyaviy, m’naviy-ma’rifiy ahamiyatga
egadir. XVIII asr Ma’rifatparvarlik davn faylasuflari orasida Volteming
o‘ziga xo0s o‘mi mavjud. Yigirma besh yoshida o‘zini Volter deb atagan
Mari Fransua Arue 1694-yil 21-noyabrda Parijda tug'ilgan. Shoir,
dramaturg, esseist, tarixchi, yozuvchi, faylasuf, ilmiy havaskor, uning
umrboqiylikka bo‘lgan da’vosi uning polemik dahosida namoyondir va
uning masxaralab kulish qudrati shunchalik zo‘rki, bu borada bugungi
kungacha unga teng keladigani topilmagan®.Yuksalishlar va qulashlardan
iborat, uning sarguzashtlarga to‘la hayoti bag ‘rikenglik, erkinlik va haqiqat
uchun kurashlarda o‘tdi. U barcha xalglar va barcha zamonlar tarixini
o‘qigan, siyosat va adabiyotni, falsafa va ilm-fanni o‘rgangan®.

Yetti yoshida Volteming onasi vafot etib, u otasining qo‘liga qolib
ketadi. Otasi uni o*n yoshida faoliyati iyezuitlar tomonidan olib boriladigan
Buyuk Lyudovik kollejiga topshiradi. U bu yerda yetti yil iyezuitlardan
ta‘lim olsada, din va fanatizmga nafrat ruhida voyaga yetadi. Kollejdan
s0‘ng Volter o‘zining antiklerikal va antifeodal qarashlari tufayli Bastiliya

gamoqxonasiga tashlandi.Keyin esa gamoq jazosi Angliyaga surgun bilan
almashtiriladi. 1733- yilda uning “Inglizcha hayot hagidagi maktublar”
nomli kitobi Angliyada nashr etildi va bir yil 0‘tgach, u Fransiyada “Falsafiy
maktublar” sifatida paydo bo‘ldi, lekin tez orada Parij sud palatasi
tomonidan yoqib yuborilishiga hukm qilindi*. “Falsafiy maktublar” nafaqat
Angliya va Fransiyada, balki butun G‘arbiy Yevropada Volterni faylasuf
sifatida tanitdi. Volter falsafiy mavzularda ko'p yozgan®. Volteming dinlar
va cherkovlami o‘tmish va hozirgi davrdagi tanqidiy tadqiqi bilan uzviy
bog'liq bo'lgan antiklerikalizm uning “Milord Bolinbrokning muhim
tadqiqoti yoki fanatizm maqgbarasi” (1767), “Xudo va odamlar” (1769),
“Amabed maktublari” (1769), “Oxirgi izohlangan njil” (1776),
“Xristianlikning

o‘matilishi tarixi” (1777) kabi asarlarida to‘liq ifodalangan®.

Sarkazm va kinoya Volteming qudratli quroli edi. Kinoya o‘z
davrining ijtimoiy adolatsizlik va diniy xurofotlarini tanqid qilgan deyari
barcha fransuz ma’rifatparvar faylasuflari: Volter, Monteskye, Lesaj,
Marivo, Didro tomonidan qo‘llaniladi’. Uning sarkazmi va kinoyasi, ulkan
bilimdonligi jaholat, diniy xurofot va feodal tiraniyaga qarshi kurashga
qaratilgan edi®. Shuni ishonch bilan ta’kidlash mumkinki, sarkazm qo‘llash
sohasida XVIII asrda Volterga hech bir faylasuf teng kelolmasdi.

Ruhoniylaring diniy aqidaparastligi faylasuf va gumanistning asosiy
nishoni edi, chunki diniy bag‘rikenglik, vijdon va e’tiqod erkinligi uning
uchun tabiiy inson huquglari hisoblanardi®. Shubhasiz, Volter xristianlikdan
g'azablangan va cherkov vakillariga garshi intellektual kampaniyalar olib
borgan yagona ma'‘rifatparvar emas edi'’, Voltemning xizmati shundaki, u
axloqni fikr erkinligi bilan aynan bir xil deb hisoblagan va diniy fanatizmni
fosh gilgan''. Volteming 1763-yilda yozilgan “Bag ‘rikenglik hagida™ asari
Fransiyada katolik cherkovi obro‘siga ancha putur yetkazdi. U hagigatan
ham bag‘rikeng edi, agar bu bilan u barcha dinlarni ham rad etganligini
nazarda tutsak'?. Volter Golbax va Didroning
ochiq ateizmiga nazariy va siyosiy jihatdan qarshi chigdi'®. Volter

ortodoksal dindorlikni tanqid ostiga oldi va uni deizm bilan almashtirishni
taklif qildi'. Volter xudoning borligiga ishonish axlogiy va ijtimoiy
jihatdan foydali deb hisoblagan. XVIII asrdagi ko'plab cherkov tanqidchilari
singari, Volter ham qandaydir xudo borligiga ishongan, lekin Isoga haddan
tashqari qizigmagan'”. Shunday gqilib, Volter deist, to‘g*rirog‘i teist bo‘lib,
fazilatni mukofotlaydigan va illatni jazolaydigan ilohiy xudoga ishonadi'®.
Uning 1764-yilda yozilgan “Falsafiy lug ‘ar” asarida, xristian dini bilan bir

qatorda boshga dinlar ham tanqid ostiga olingan. Ushbu asar tom ma‘noda
“Bag ‘rikenglik hagida” asarining mantiqiy davomi bo‘ldi. Parij parlamenti*
tomonidan ateistik mazmunda yozilgan deb topilgan bu asar tez orada
ta‘qiglangach, Jeneva va Bernda uni o‘tda yoqishdi.

XVIII asr, ya‘ni “Ma‘rifatparvarlik asri” optimizm va pessimizm
o‘rtasidagi keskin ragobat davri edi'’. Bu kurashda Volter optimistlar
pozitsiyasida turardi. Volter fransuz entsiklopediyasining ajoyib
stimulyatori bo‘lgan, bu asar ko‘pchilikka ozchilikning ma‘lumotlarini
yetkazish uchun mo‘ljallangan'®. Didro va d’Alamber ensiklopedistlaming
yirik vakillaridan edilar.

Ammo, eng muhimi, tan olish kerakki, Volter erkinlikni haddan
tashgari
sevgan va har bir inson erkin bo‘lish huquqiga ega, deb hisoblagan. 1778-
yilda Volter Fransiyaga qaytadi va uni Parijda katta tantana bilan kutib
olishadi. Bu falsafani fanatizm ustidan g‘alabasini anglatardi. Chunki bu
davrga kelib iyezuitlar fransuz jamiyatidan quvg‘in qilingandi. Lekin Volter
ko‘p muddat o‘tmay o‘z shon-shuhratining olimpida vafot etadi. Volter
o‘limidan keyin ham buyuk shaxs bo‘lib qoldi®. Umrini erkinlik va
ba‘rikenglikni targ‘ib qilib, fanatizmga qarshi ayovsiz kurash olib borgan
Volter falsafa tarixida o‘chmas iz qoldirdi.

